
 { އޙަްމދަު ޟަމރީުދާއރިާގެ މެންބަރު  މއަްޗަންގޮޅި މެދު ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

 ރިޔާސަތުން ވާހަކަދެއްކެވުން:

. ހޯމަ. ރޫމް ނަންބަރު  2024ޖުލައި    22ވަނަ ބއަްދަލވުުން.    6ވަނަ މަޖިލީހުގެ ލާމަރުކަޒީ ކޮމިޓީގެ    20`.  

އޮތީ ކޮމިޓއީަށް ހުށަހެޅިފައިވާ   ގައި މއިަދު އަޅުގަނޑުމެން މި ފަށަނީ. މި ކޮމިޓީގައި މިއަދު އެޖެންޑާކުރވެިފައި މި  5

މި އެގޮތުން  ދިރާސާކުރުން.  މާލިއްޔަތު    މައްސަލަތައް  އެއީ  ނަގާފަ.  އަޅުގަނޑުމެން  މިއަދު  މައްސަލއަެއް  ދެ  އޮތީ 

ފޮނވުާފއަި  ބަލާ ކޮމިޓީން  މިނވްަރު  އަދާކުރާ  މައްސަލއަަކާއި ސަރުކާރުގެ މަސްއޫލއިްޔަތު  ފޮނުވާފައި އޮތް  ކޮމިޓީން 

. ދެން މއިަދު މި ކޮމިޓީގައި ހާޒިރުވެ ތިއްބެވީ އިއްޒަތްތެރި މެންބަރު ޙަސަން ވަޙީދު، ވިލުފުށި  ކާއޮތް މއަްސަލައަ 

އިބްރާހމީް   މެންބަރު  އިއްޒަތްތެރި  ދާއިރާ.  އުތުރު  ހެންވޭރު  އއަިފާން،  އަޙްމަދު  މެންބަރު.  އިއްޒަތްތެރި  ދާއިރާގެ 

މެންބަރު   އިއޒްަތްތެރި  ދާއިރާ.  ކެޔޮދޫ  ނއިުޝާދު،  މުޙައްމަދު  މެންބަރު  އިއްޒަތްތެރި  ދާއިރާ.  އުނގޫފާރު  ޝިފޒާު، 

ޢަބްދުސީޔާ އަސަދުالله، ން  މެންބަރު  އިއޒްަތްތެރި  ދއާިރާ.  އިއްޒަތްތެރި  ޝިހާބް الله ނައިފަރު  ދއާިރާ.  ގެމަނަފުށި   ،

އިބްރާހީމްދީދީ، ކލޮަމާފުށި ދއާިރާ. އަޅުގަނޑު  މެންބަރު ފާޠމިަތު ސަޢުދާ، ނިލަންދޫ ދއާިރާ. އއިޒްަތްތެރި މެންބަރު 

މައްސަލައިގެ ތެރއެިން ފުރަތަމަ   މި  މއަްޗަންގޮޅި މެދު ދއާިރާ އަޙްމަދު ޟަމީރު. މިހާރު މި ހށުަހެޅިފައި އޮތް ދެ 

މި ހުށަހަޅާފައި  އަޅުގަނޑުމެންނަށް  ކޮމިޓީން  ސްކްރީނުން    މާލއިްޔަތު  މައްސަލަ  މި  އިދާރީމޒޭުން  މއަްސަލަ،  އޮތް 

ކިޔާލަދެއވްުން އެދެން. އާދެ! އަޅުގަނޑު ދަންނަވާލަން އޮތީ ހަމަ އަޅުގަނޑު ވެސް ގަބޫލުކުރާ ގޮތުގައި    އިލާފައިދއަްކަ

ސިޓީ މޭޔަރުންނާއި އަތޮޅު ކައުންސިލަރާ މި މީސްމީހުންގެ ގިންތިތައް އެނގެން އޮންނަން ޖެހޭނެ ކަމަށް. އެކަމަކު  

އުޅެނީ. އެހެނވްީމާ،   ލާމަރުކަޒީ ގާނޫނުގައި މި ގިންތިތައް އެނގެން ނެތުމުގެ ސަބަބުން މި މައްސަލަ ދިމވާެގެން މި

މެންބަރު އަޙްމަދު އއަިފާން،  ގޮތެއް ނިންމުމަށް. އާދެ!  މިކަމާ މަޝވްަރާކޮށް  ހުޅުވައިލާނަން  ފްލޯރއަށް  އަޅުގަނޑު 

 ހެނވްޭރު އުތުރު ދއާިރާ.  

 

 : ވާހަކަދެއްކެވުންއަޙްމަދު އއަިފާން  އުތުރު ދާއިރާގެ މެންބަރުހެނވްޭރު 

އިދާރީ  ގޮތަށް  ފާހަގަކުރި  ތި  މުގައްރިރު  ދެންމެ  ހަމަ  ހުށަހަޅަން  ހަމަ  އަޅުގަނޑު  އާދެ!  މުގައްރިރު.  ޝުކުރިއްޔާ 

ގާނޫނުގެ ދަށުން ރަށްރަށުގައި އަދި ސިޓީތަކުގެ   ގޮތުން މި ވުޖޫދުވެގެން އައި  ދއާިރާތައް ލާމަރުކޒަުކޮށް ހިންގުމުގެ 

ރައްޔިތުންގެ   ޙަޤީޤަތުގައި  ބޭފުޅުންނަކީ  މި  ރައީސުން  އަތޮޅު  އަދި  މޭޔަރުން  އަދި  ކައުންސިލަރުން  އިންތިޚާބުކުރާ 

ވޯޓަކުން ހޮވިގެން އަންނަ ބައެއް. ދެން ރައްޔިތުންގެ ވޯޓަކުން ހަމަ ވާދވަެރި އިންތިޚާބަކުން ހވޮިގެން އަންނަ ބަޔަކަށް  

ވެފައި ކައުންސިލަރުން އަދި މޭޔަރުން އަދި އަތޮޅު ރައީސުންނަށް މި ގާނޫނުގައި ވަކި ގޮތަކަށް ނެތް މި ބޭފުޅުންގެ 

ނޫނީ   ކަންތައްތަކުގައި  އެއްބައިކަހަލަ  ސަބަބުން  ނެތުމުގެ  ބަޔާންކޮށްފައި  ގިންތި  ބަޔާންކޮށްފައެއް.  ގިންތިތަކެއް 

ލިބެންޖހެޭ   އެ  ހުރމީަ  ނުކުރެވި  ގިންތި  އެ  ބޭފުޅުންނަށް  އެ  ޚިދުމަތްތަކުގައި  ދޭ  ދއަުލަތުން  އެއްބައިކަހަލަ 

މިކަމުގައި   އެހެނވްީމާ،  ފާހަގަކުރަން.  އަޅުގަނޑު  ނުލިބޭކަން  ޙަޤީޤަތުގައި  ގޮތުން ޙަޕްރިވިލެޖުތަކެއް  ހޯދުމުގެ  އްލެއް 

ހޯދަން  ލަފައެއް  މއުައްސަސާތަކުގެ  އެ  ފުރަތަމަ  ބއަްދަލުކޮށް  މއުައްސަސާތަކާ  ކަމާބެހޭ  ހުށަހަޅަން  އަޅުގަނޑު 

 މިކަމުގައި އަޅުގަނޑުމެން ކުރިއަށްދއިުމަށް. އެއީ އަޅުގަނޑު ހުށަހަޅާ ގޮތަކީ. ޝުކުރިއްޔާ މުގައްރިރު.  

 

 ރިޔާސަތުން ވާހަކަދެއްކެވުން:

 އާދެ! މެންބަރު އިބްރާހީމްދީދީ، ކޮލަމާފުށި ދއާިރާ. 

 

 : ވާހަކަދއެްކެވުންއިބްރާހީމްދީދީ  ދާއިރާގެ މެންބަރުކޮލަމާފުށި 

ރަނގަޅު.   ވެސް  ހުށަހެޅުން  އައިފާންގެ  އަޅުގަނޑަށް  ސިޓީ  މިހާރު  ގޮތުގައި  ގަބޫލުކުރާ  އަޅުގަނޑު  މިއީ  އެކަމަކު 

ކއަުންސިލުތަކަކީ މީގެ ބެލެނިވެރި ފަރާތެއް އެބަވޭ. ދެން މިއީ ގިންތިކުރަން މިހާރު މި ވަގުތަށް އެ ބޭފުޅުން މިކަމަށް 

ކުރައްވަނީ ކޮން މަސައްކަތެއްތޯ. ކޮބައިތޯ ގިންތިކުރެވިފައި އޮތް ގޮތަކީ އަޅުގަނޑުމެންނަށް އެބަ އެނގެންޖެހޭ. ކޮންމެ 

މޭޔަރަކު   އައްޑޫ ސިޓީގައި ވެސް  ހުންނވަާތާ.  މޭޔަރު  ވެސް  މާލެ ސިޓީގައި  ޒަމާން ވއެްޖެ  ވަރަށް  ވިޔަސް  ގޮތެއް 

މި  އައިސްގެން  އިޝޫ  މި  ހީވަނީ  އަޅުގަނޑަށް  ހަމއަެކނަި    ،އުޅެނީ  ހުންނވަާތާ.  އޮތްނަމަ  މިގޮތަށް  އިޝޫއެއް  މި 

އެހެން  މާނައަކީ  އޭގެ  ނާދޭ.  އަޅުގަނޑުމެންނަށް ޝަކވުާއެއް  ތަނަކުން  އެހެން  އަންނާނީ.  މީތި  ނޫން  ތިނަދއޫަކުން 

މި މީތި ނުވެގެން  ވީމައޭ  ތިނަދޫ އަލަށް ސިޓއީަކަށް  ހަމއަެކަނި  ލިބެއޭ.  މީތި އެބަ  އުޅެނީ. އެހެންވެ    ބޭފުޅުންނަށް 

އަޅުގަނޑަށް ގަބޫލުކުރެވެނީ އެކަހަލަ ގޮތަކަށް މީތި. އެހެނވްީމާ، އަސްލު މާލެ ސިޓީ މޭޔަރށަް އަޅުގަނޑަށް ހވީަނީ މި 

އޮތީ. އެހެނވްީމާ،    ޕްރިވިލެޖަސް އެބަހުރިހެން. ހރުީމަ ކަންނޭނގެ މިހިސާބަށް އަޅުގަނޑުމެން މީތި އިޝޫ ނއަިސް މި

އޮތް   މީތި  އެބަޖެހޭ  ބަލައިލަން  އަޅުގަނޑުމެން  ސިޓީސއްަށް  ނޫނީ  އޮތޯރިޓީ  ގަވަރމަންޓް  ލޯކަލް  ނޫނީ  އެލް.ޖީ.އޭ 

އަލުން  ގާނޫނު  ގެނެއްސަ  ބަދަލު  މި  ގާނޫނަށް  އަޅުގަނޑުމެން  ގޮތަކީ  އަނެއް  ދެން  ގޮތަކީ.  އެއް  ހިސާބެއް. 

ކޮބއަިކަން. ކަނޑައެޅިގެން   މޭޔަރުންނާއި އަތޮޅު ކއަުންސިލުގެ ރައީސުންގެ ދަރަޖއަަކީ  ގިންތިކޮށްފައި  އެކުލަވައިލުން 

ބޮޑަށް   އަޅުގަނޑަށް  އެބަޖެހޭ.  އަޅުގަނޑުމެން  އެއްގޮތަކަށް  ކޮންމެވެސް  ގޮތުން  ދެ  ކިހާވަރެއްކަން.  މުސާރައަކީ 

ރައީސުންނާއި   ކއަުންސިލުގެ  ސިޓީ  ކަމަށް  ޖެހޭނެ  އޮންނަން  ކަނޑައެޅިފައި  މީތި  ގާނޫނަކުން  ގަބޫލުކުރެވެނީ 

އިނާޔަތްތަކާއި   އޮންނަންޖެހޭ  އެ  ތެރއެިން  ސަރުކާރު  ބޭފުޅުންނަށް  އެ  މިހާވަރެއްކަން  މުސާރައަކީ  މޭޔަރުންގެ 

 ކަންތައްތަކަކީ ކޮބައިކަން ކަނޑއަެޅިފައި އޮންނަން ޖެހޭނެ ކަމަށް. 

 

 ރިޔާސަތުން ވާހަކަދެއްކެވުން:

 ، އުނގޫފާރު ދއާިރާ.  މެންބަރު އިބްރާހީމް ޝިފޒާް

 

 : ވާހަކަދެއްކެވުންއިބްރާހީމް ޝިފާޒް  ދާއިރާގެ މެންބަރުއުނގޫފާރު 

ޝުކުރއިްޔާ މުގައްރިރު. އިއޒްަތްތެރި މެންބަރު އަޙްމަދު އައިފާންގެ ހުށަހެޅުމަށް އަޅުގަނޑު ފުރިހަމއަަށް ތާއީދުކުރާ  

ފާހަގަކުރެއްވި   ފެށުމުގެ ކުރިން މުގައްރިރު  ފާހަގަކޮށްލަން ހމަަ  މީގެ އިތުރުން އަޅުގަނޑު  ވާހަކަ ދަންނވަަން. އަދި 

ލާމަރުކަޒީ ގާނޫނަށް ސަރުކާރުން މުހިންމު އިޞްލާޙުތަކެއް ގެންނަން އުޅޭ ވަގުތެއްގައި ލާމަރުކަޒީ ގާނޫނުގެ  ފަދއަިން  

ލެކވްެފައި މިހެން  ލަފާ   ތެރޭގައި  ކޮމިޓީން  މާލއިްޔަތު  ކޮމިޓީން،  މި  ގޮތަށް  ފުރިހަމަވެގެންދާ  ކަންތައްތައް  ހުރި 

މިއީ މކިަން ވެސް   ދިނުމަކީ  މިޙަސަރުކާރަށް  އަދި  ދެކެމޭ.  އަޅުގަނޑު  ގޮތުގައި  ކަމއެްގެ  ނޫނަސް    އްލުވެގެންދާނެ 

ކަންކަމަށް   އެ  ފާހަގަކުރަމުންދއާިރު  ކއަުންސިލުތަކުން  ކަމެއް  އެތައް  ފުރިހަމވަާންޖެހޭ  ދަށުން  ގާނޫނުގެ  ލާމަރުކަޒީ 

އްލު ލިބޭނެ ގާނޫނީ އިޞްލާޙުތަކެއް ލާމަރުކޒަީ ގާނޫނު އިޞްލާޙވުެގެން އަންނައިރުގައި ކޮމިޓީ މަރުޙަލާގައި ވެސް  ޙަ

 ލަން. ޝުކުރިއްޔާ އިނގޭތޯ.  އިގެނެވިގެންދާނެ ކަމަށް އަޅުގަނޑު ދެކޭތީވެ އެ ހުށަހެޅުން ވެސް އަޅުގަނޑު ހުށަހަޅަ

 

 ރިޔާސަތުން ވާހަކަދެއްކެވުން:

 މެންބަރު މުޙއަްމަދު ނއިުޝާދު، ކެޔޮދޫ ދއާިރާ.  

 

 :ވާހަކަދެއްކެވުންމުޙއަްމަދު ނިއުޝާދު  ދާއިރާގެ މެންބަރުކެޔޮދޫ 

ބޮޑަށް   ވަރަށް  ވާހަކއަަށް  ދެއްކި  އިބްރާހީމްދީދީ  ދއާިރާ  ކޮލަމާފުށި  ވެސް  އަޅުގަނޑު  މުގައްރިރު.  ޝުކުރިއްޔާ 

އެބަޖެހޭ   އަޅުގަނޑުމެން  އެލް.ޖީ.އއޭިން  މިހާރު  ބޭނުނވްަނީ  ފާހަގަކޮށްލަން  ވެސް  އަޅުގަނޑު  ދެން  ތއާީދުކުރަން. 

ބަލައިލަން ސިޓީ ކއަުންސިލުތައް ދަރަޖަކޮށްފައި ހުންނއަިރު މާލޭ ސިޓއީއާި، އައްޑޫ ސިޓީއާއި، ކުޅުދއުްފުށި ސިޓީއާ  

ތަފާތުކުރުމެއް ގެންގުޅޭތޯ. ނޫންނަމަ ހަމަހމަަކޮށް ހުރިހާ މޔޭަރުންނަކީ ވެސް އެއްގޮތަކަށް އެއް ދަރަޖައެއް ދވެިފައި  

އްނުވޭ މާބޮޑަށް މި މއަްސަލަޖެހޭ. މއިުޅެނީ ތިނަދޫ ކއަުންސިލު  ޔެ ތިބި މޭޔަރުންތޯ. ދެން އަތޮޅު ކއަުންސިލުތަކުން ހި

ސިޓއީަކަށް ބަދަލވުިފަހުން ތިނަދޫ ސިޓީ ކއަުންސިލުން މިކޮޅަށް ހުށަހެޅިފައި އޮތް މައްސަލއަެއް މިއީ. އެހެނވްީމާ،  

ސާފުކޮށްލަން   އެލް.ޖީ.އއޭިން  ހމަަ  ހުށަހަޅަން  ބަލައިލަން.  މި  އަޅުގަނޑުމެން  މިންގަނޑުތައް  ހުރި  ދަރަޖަކުރުމުގައި 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ނއަިފަރު ދާއިރާ.  الله، ޔާސީން ޢަބްދު

 

 ވާހަކަދެއްކެވުން:الله ޔާސީން ޢަބްދު ދާއިރާގެ މެންބަރުނއަިފަރު 

އަޅުގަނޑު ވެސް ވަރަށް ބޮޑަށް ތއާީދުކުރަން ދެ ބޭފުޅުންގެ ވެސް ހުށަހެޅުމަށް. އެއީ އައިފާނއްާއި ޑީޑީއާ އިނގޭތޯ.  

ޙަޤީޤަތުގައި ވެސް ހަމަ ސާފުކުރަންޖެހޭ ކަމެއް މިއީ. އެއީ މޭޔަރުން މިތިބީ ހަމއަެކަނި މާލޭގއަެއް ނޫން. ދެތިން ދެން  

ކެޓަގަރއަިޒްކުރެވިފައި ބޭފުޅުންގެ  އެ  ވަންޏާ  ކަމަށް  އެހެންވެއްޖެ  އުޅުއްވާ.  އެބަ  ގޮތް   ސަރަޙއަްދެއްގައި  ހުރި 

އަޅުގަނޑުމެންނަށް އެނގެންޖެހޭ އެބަ. އެއީ އަދި ސެލެރީއަކަސް އެ ބޭފުޅުންނާ ދޭތެރޭގައި ސަރުކާރުން ގާނޫނުތައް  

ކަނޑއަެޅިފައިވާ ގޮތަކީ އެއްގޮތްތޯ އަޅުގަނޑުމެން ބަލައި ޗެކްކުރަންޖެހޭ އެބަ. އެހެނވްީމާ، އަޅުގަނޑަށް ވެސް ފެނޭ 

އެ   އަޅުގަނޑުމެން  ފނޮވުއަިގެން  ހަމަ ސިޓީ  ފަރާތްތަކުގައި  ބެލެނވިެރިކަންހުރި  ފަރާތްތަކުގައި،  ކަމާބެހޭ  އަސްލުގައި 

 ސާފުކުރަން. ޝުކުރިއްޔާ އިނގޭތޯ.  

 

 ރިޔާސަތުން ވާހަކަދެއްކެވުން:

 އަޙްމަދު އއަިފާން، ހެނވްޭރު އުތުރު ދއާިރާ. 

 

 : ވާހަކަދެއްކެވުންއަޙްމަދު އއަިފާން  އުތުރު ދާއިރާގެ މެންބަރުހެނވްޭރު 

ހމަަ   ދެނމްެ  އާދެ!  މުގައްރިރު.  ދެން ޝުކުރިއްޔާ  އަޅުގަނޑަށް  ހމަަ  ގޮތަށް  ފހާަގަކުރި  މެންބަރުން  އއިޒްަތްތެރި 

ހުރި މިނވްަރުން ހަމަ ކޮންމވެެސް ވަރއެްގެ މަޢުލޫމާތެއް ހަމަ ފޯރުކޮށްދިނުމުގެ ބޭނުމުގައި. ހމަަ   މަޢުލޫމާތު ލިބފިއަި

ރަށްރަށުގެ ކއަުންސިލުތަކޭ އެއްގޮތަށް ހަމަ ސިޓީ ކއަުންސިލުތައް ވެސް ހަމަ ގިންތިނުކުރާކަން އެއީ ހަމަ އަޅުގަނޑު  

ފާހަގަކޮށްލަން ބޭނުންވާ ކަމެއް. ދެން ގާނޫނުގައި ބަޔާންކޮށްފައި އެބަހުރި ސިޓީއަކަށްވާގޮތް. ހާލަތްތަކާއި ލާމަރުކަޒީ  

ގާނޫނުން ސިޓއީެއްގެ ގޮތުގައި ކަނޑައަޅާ ހާލަތާއި ރަށުގެ ކައުންސިލު، ރަށްރަށުގެ ކައުންސިލުގެ ގޮތުގައި ކަނޑައަޅާ  

މި  އެއްގޮތަށް  އެއާ  ހާލަތްތަކަށް  އެ  ހުރީމަ  ބަޔާންކޮށްފައި  ގާނޫނުގައި  ހާލަތްތައް  މި  އެހެނވްީމާ،  ހާލަތްތައް. 

ޒާތުގައި   އޭގެ  ބަޖެޓު  ބަޖެޓު.  ދޫކުރާ  އިތުރުން  އޭގެ  ދެން  ހުރީ.  ކަނޑއަެޅިފައި  ވެސް  އއެްޗެހި  މުސާރަތަކާ 

ސަރަޙއަްދެއްގައި   އެ  ނިސްބަތަށް.  އާބާދީގެ  ގޮތުގައި  އޮތް  ލިބިފައި  މަޢުލޫމާތު  އަޅުގަނޑުމެންނަށް  ޑިޕެންޑވުަނީ 

ދޫކުރަމުން   ކައުންސިލަކަށް  އެ  ގްރާންޓް  ދޫކުރާ  ފަރާތުން  ސަރުކާރު  ބަލާފައި  ނިސްބަތަށް  އާބާދީއެއްގެ  ދިރިއުޅޭ 

އެއްވަރަކަށް   ކއަުނސްިލުތކަަކަށް  ހުރިހާ  މިތިބަ  ތެރއެިން  ކއަުންސިލުތަކުގެ  ސިޓީ  އަދި  އެހެނވްީމާ،  އަންނަނީ. 

އެގޮތަށް   ގާނޫނުގައި  ކަންކަމަކީ  މި  ދޫކުރާ.  ބަލާފައި  ނިސްބަތަށް  އާބާދީގެ  އެއީ  ދުލއެްނުކުރާނެ.  ވެސް  ގްރާންޓެއް 

ދިމވާެގެން  ބަޔާންކޮށްފއަި މީގައި  ކަންތައް.  ޢަމަލުކުރަމުންދާ  އެގޮތަށް  ގިންތިކުރުމުގެ   ހުރެގެން  މއަްސަލައަކީ  އުޅޭ 

މައްސަލަ. މި އެއވްަނަ ދަރަޖަތޯ، ދވެަނަ ދަރަޖަ ގިންތިއެއްތޯ ނޫނީ ތިނވްަނަ ދަރަޖއަެއްތޯ. މިގޮތަށް ގިންތި ނުކޮށް  

މޭޔަރުން   ކއަުންސިލުތަކުގެ  ސިޓީ  ނޫނީ  ކައުންސިލުތަކުން  ދަތުރުތަކުގައި  ރަސްމީ  ޙަޤީޤަތުގައި  ސަބަބުން  ހުރުމުގެ 

ފުރއާިރު ވެސް އެ ލިބޭ ވީ.އައި.ޕީ ވެސް ޔޫސްކުރުން ދަތިވާ ހާލަތްތައް ވެސް އާދޭ. ނޫނީ ޓިކެޓް ނަގއާިރު ޓިކެޓު  

ނެގުމުގައި ވެސް ހުންނަ ދަތތިައް ވެސް އާދޭ. ނޫނީ އެ ދާ ސަރަޙައްދަކަށް ދޫކުރާ، ދައުލަތު މާލއިްޔަތު ގާނޫނުގެ  

ދަށުން ދޫކުރާ ފައިސާގެ އަދަދު ވެސް، އެ އަދަދު ވެސް ވަރަށް ބޮޑަށް ލިމިޓްވާ ހާލަތްތައް ވެސް އާދޭ. އެހެނވްީމާ،  

އަދި    މި ރައީސުން  ރަށްރަށުގެ  ނޫނީ  އަދި  ކއަުންސިލަރުން  ގަބޫލުކުރަނީ  އަޅުގަނޑު  ދެން  ހުރޭ.  ދަތިތަކެއް  ކަހަލަ 

ސިޓީ މޭޔަރސް މި ބޭފުޅުންނަކީ ހަމަ ރައްޔިތުންނަށް ޚިދުމަތްކުރުމަށް އެ މަގާމުތަކަށް ރައްޔިތުން އިންތިޚާބުކޮށްފައި  

ތިބޭ ބޔަަކަށްވާތީ ގާނޫނީގޮތުން އެ ބޭފުޅުންނަށް އެ ލިބެންޖެހޭ ޙައްޤުތަކާ އެއްޗެހި ކަށަވަރުކޮށްދިނުމަކީ އަޅުގަނޑުމެން  

 ކޮންމެހެނވްެސް ކޮށްދޭންޖެހޭ ކަމއެްގެ ގޮތުގައި. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

ދެން އެހެން ބޭފުޅަކަށް ފުރުޞަތު ދިނުމުގެ ކުރިން އަޅުގަނޑު ވެސް އެއްޗެއް ދަންނަވައިލާނަން މަޢުލޫމާތަށް ޓަކއަި.  

ވަނަ މަޖިލިސް އުފެދގިެން ފުރަތަމަ އަޅުގަނޑުމެންގެ މި ލމާަރުކަޒީ ކޮމިޓީ ބއޭވްުމުގެ ކުރިން ކއުްލި ގޮތަކަށް    20މި  

ބޭއްވުނު   މާލެ ސިޓީގައި  އިއްތިފާގުން  ވީގޮތަކީ  ބއަްދަލުކޮށްފަ. އެ  އަޅުގަނޑާ  މޭޔަރުން ވަނީ  ހުރިހާ  ނުރަސްމީކޮށް 

ބއަްދަލވުުމެއްގައި ހުރިހާ މޭޔަރުން އެއް ވަގުތެއްގައި މާލޭގައި ތިބުމއާެކު، އޭރުގައި މި ހުރިހާ މޭޔަރުން ވެސް ހމަަ  

 އޮތީ. އެހެނވްީމާ، ދެން ހމައަެކަނި ތިނަދޫ ކއަުންސިލުން މި ސިޓީ ފޮނުވާފައި އޮތް  އިމި ޝކަުވާ އަޅުގަނޑާ ކޮށްފަ

ކަމުގައި ވިޔަސް ވެސް ހަމަ ހުރިހާ މޭޔަރުންގެ ވެސް ހަމަ ހުރިހާ ސިޓއީެއްގައި ވެސް އޮތް މައްސަލަތަކެއް މއިީ.  

 އެހެނވްީމާ، ހަމަ މަޢުލޫމާތަށް ޓަކައި އެކަން ދަންނވައަިލީ. އިބްރާހީމްދީދީ، ކޮލަމާފުށި ދާއިރާ. 

 ވާހަކަދއެްކެވުން: އިބްރާހީމްދީދީ  ދާއިރާގެ މެންބަރުކޮލަމާފުށި 

އާދެ! ދެން މާލެ ސިޓީގައި ކައުންސިލުގައި ދެ ދައުރު އަދާކޮށްފއަިވާ ބޭފުޅެއްގެ ހައިސިއްޔަތުން އެހެން ވިދާޅުވީމަ 

އަޅުގަނޑު ކުރިން ދެއްކެވި ވާހަކަ އަނބުރާ ގެންގޮއްސިން. ދެން އަޅުގަނޑު ގަބޫލުކުރީ މާލެ ސިޓީ މޭޔަރުން ތިއްބަވާ  

އަޅުގަނޑަށް   އައީމަ  ޝަކުވާ  އެ  ސިޓއީަކުން  އުފެދުނު  އަލަށް  ނައއިްސަ  ޝަކުވާއެއް  ދވުަސވްއީިރު  މިހާ 

ގަބޫލުކުރެވުނީ ކުރީއްސުރެ ވަކި އެހެން ބޔަަކަށް ހަމަޖެހިފައި އޮތް ކަމަށް. ދެން ތަޖުރިބާ ހުންނވެި، ލިބވިަޑައިގެން 

އޭރު   އަޅުގަނޑު  ދެން  އަލީގައި  ތަޖުރިބާގެ  އެ  ދެން  ތިއްބެވީމަ  އައިފާނއްާއި ޟަމީރު  މިތާ  ބޭފުޅުން  ދެ  ތިއްބެވި 

އެ އިޞްލާޙު   ގާނޫނަށް  ޖެހޭނީ  ވެއްޖއެްޔާ އަޅުގަނޑުމެން  އެހެން  ގެންގޮއްސިން. ދެން  ވާހަކަ އަނބުރާ  އެ  ދެއްކި 

 ގެންނަން ކަމަށް އަޅުގަނޑު ގަބޫލުކުރަނީ.  

 

 ރިޔާސަތުން ވާހަކަދެއްކެވުން:

ލާފައި އަޅުގަނޑު ވޯޓަކަށް  އިއެހެނވްީމާ، މިހާރު އިތުރު ބޭފުޅަކު ފުރުޞަތެއް ބޭނުންނުވާތީ ބަހުސް މިހިސާބުން ނިނމްަ

އަހައިލާނަން މެންބަރު އަޙްމަދު އައިފާން، ހެންވޭރު އުތުރު ދއާިރާ ހުށަހެޅުއްވީ މަޝްވަރާކުރަންޖެހޭ މއުައްސަސާތަކާ  

އަޅުގަނޑުމެން   މިކަމަށް  މަޝްވަރާކޮށްފައި  މއުައްސަސާތަކާ  މަޝްވަރާކުރަންޖެހޭ  ގުޅުންހުރި،  ގާނޫނާ  ލާމަރުކަޒީ 

މެންބަރު  ތއާީދުކުރެއްވީ  ހުށަހެޅުމަށް  އއަިފާންގެ  ނިނމްމުަށް.  ގޮތެއް  ނޫނީ  ޖަވާބެއްދިނުމަށް  ކޮމިޓއީަށް  މާލއިްޔަތު 

ޝިފޒާް މއަްޗަށް  އިބްރާހީމް  އަތްޕުޅު  ބޭފުޅުން  ތއާީދުކުރައްވާ  މިކަމަށް  އެހެނވްީމާ،  ދއާިރާ.  އުނގޫފާރު   ،

ހއިްލާލއަވްާފައި ވޯޓު ދއެވްުން އެދެން. )ވޯޓުދއެވްުން( ޝުކުރިއްޔާ. އެހެނވްީމާ، މއިަދު ކޮމިޓއީަށް ހާޒިރވުެވަޑައިގެން  

ތއިްބެވި އެންމެ މެންބަރުންގެ އިއްތިފާގުން މިކަން ފާސވްެގެން މިދިޔައީ. ޝުކުރިއްޔާ. ދެން އޮތީ ދވެަނަ އައިޓަމް. 

މި އައިޓަމުގައި  ހަމަ  ދވެަނަ  ވޯޓު  ؛ އޮތީ  މި  ތއާީދުން  މެންބަރުންގެ  އެންމެ  ތިއްބެވި  ހާޒިރުވެ  ކޮމިޓީއަށް  އާދެ! 

ފާސވްިއިރުގައި ވޯޓު މި ދއެްވީ މެންބަރު ޙަސަން ވަޙީދު، ވިލުފުށި ދއާިރާ. މެންބަރު އަޙްމަދު އއަިފާން، ހެނވްޭރު  

މެންބަރު އިބްރާހީމް ޝިފޒާް މުޙއަްމަދު ނއިުޝާދު، ކެޔޮދޫ ދއާިރާ.  އުތުރު ދއާިރާ.  މެންބަރު  ، އުނގޫފާރު ދއާިރާ. 

، ގެމަނަފުށި ދއާިރާ. މެންބަރު ފާޠިމަތު  ޝިހާބްالله ނއަިފަރު ދއާިރާ. މެންބަރު އަސަދުالله، ން ޢަބްދުސީމެންބަރު ޔާ

ދވެަނަ  ޖެހިލަނީ  މި  އަޅުގަނޑު  ދެން  ދއާިރާ.  ކޮލަމާފުށި  އިބްރާހީމްދީދީ،  މެންބަރު  ދއާިރާ.  ނިލަންދޫ  ސަޢުދާ، 

މި އައިޓަމުގައި ވެސް  ދވެަނަ  އެއީ    އައިޓަމަށް.  މއަްސަލއަެއް.  އޮތް  ފޮނވުާފައި  ކޮމިޓއީަކުން  ހަމަ މޖަލިީހުގެ  އޮތީ 

މައްސަލައެއް.   އޮތް  ފޮނވުާފައި  ކޮމިޓއީަށް  މި  ކޮމިޓީން  ބަލާ  މިނވްަރު  އަދާކުރާ  މަސްއޫލިއްޔަތު  ސަރުކާރުގެ 

މޒޭުން މި މައްސަލަ ކޮމިޓީން މިކޮޅަށް ފޮނުވާފައި އޮތް ގޮތް ކިޔާލަދެއްވުމަށް    އެހެނވްީމާ، އަޅުގަނޑު އެދެން އިދާރީ

ދއަްކަ އިދާރީއިސްކްރީނުން  ދެންމެގައި  )ވަގުތުކޮޅަކަށްފަހު(  މަސއްޫލިއްޔަތު    ލާފަ.  މިހާރު  އިއްވއަިދިނީ  އެ  މޒޭުން 

އަޅުގަނޑު   މަޝްވަރާކުރަން  މިކަމަށް  އެހެނވްީމާ،  ލެޓަރ.  އޮތް  ފޮނުވާފައި  ކޮމިޓީން  ބަލާ  މިނވްަރު  އަދާކުރާ 

 ނއަިފަރު ދާއިރާ. الله، ފްލޯރއަށް ހުޅވުައިލަން. ޔާސީން ޢަބްދު

 

 ވާހަކަދެއްކެވުން:الله ޔާސީން ޢަބްދު ދާއިރާގެ މެންބަރުނއަިފަރު 

ބެލުމުގެ މިނސިްޓްރީގެ  ހޯމް  ވަނީ  ހއަުސްތައް  ސްޓޭޓް  ކުރީގައި  ތަނކްޮޅެއް  މިއީ  މައްސަލައަކީ  މި  ދަށަށް    މިހާރު 

އަދވިެސް ކޮންމވެެސްގެންގޮއްސަ ދއެްތޯ. އެ ވާހަކަ ވަރަށް ގަދއަަށް ދެއްކި. ދެން ގިނަ   ވަރަކަށް    ތަންތަން ހުރީ 

މިނިސްޓްރީގެ  ވއެްޖެއްޔާ  ގޮތުގައި  ލިބުނު  މަޢުލޫމާތު  ފަހުން  ދެން  އަޅުގަނޑަށް  ދޫނުކޮށްލާފަ.  މިނިސްޓްރީން  ހޯމް 

ހުރީ. ދެން ކުރީ ދވުަހއެްގައި އަޅުގަނޑުމެން މަޖިލީހަށް، މިއީ މީގެ ދެ އަހަރއެވްަރު   ދަށުގައި މިހާރު މި ތަންތަން މި

ކއަުންސިލުގެ   އަތޮޅު  އަޅުގަނޑު  ހުންނާނީ  ހުށަހެޅިފައި  މައްސަލަ  މި  އަޅުގަނޑުމެންނަށް  މިއީ.  ލެޓަރއެއް  ކުރީގެ 

އެތަން   ރައީސް އަޅުގަނޑުމެން  ދިމާވެ،  މިތަނުގައި  މައްސަލަތައް  ގިނަ  ވަރަށް  ދެން  ހުރިއިރުގައި.  ކަމުގައި 

ބޭނުންނުކުރެވޭ ހާލަތުގައި އަނެއްކާ ތަނުން ވައްކަންކޮށް، މުޅި އިމާރާތް ހުރީ ހަމަ އެއްކަލަ ބުނާހެން ބޮލަށް ވއެްޓޭ  

ދެން  ގޮއްސަ.  އަރިއަޅާލއަިގެން  ވެސް  ފާރުތައް  ހުރީ.  އެ  އިމާރާތް  ހާލަތުގައި  ގެއްލުންވާ  ރައްޔިތަކަށް  ހާލަތުގައި. 

ކުރިން އަޅުގަނޑު އިނގޭތޯ.    ވެސް  އަޅުގަނޑުމެން ހޯމް މިނިސްޓަރާ ވެސް އެމް.ޑީ.ޕީ ވެރިކަމުގެ ތެރޭގައި ބއަްދަލު

ވަރެއްގެ މަރާމާތެއް ކޮށްދޭން އެބަ ވިސްނަމޭ. ކިޔާފައި ޚަބަރެއްނުވެ ދިޔއަީ.    ދެން އޭރުގައި ވިދާޅުވީ ދެން ކޮންމވެެސް

އިމާރާތް   ކުރީގެ  އެއީތެއްގެ ގޮތުގައި.  އޮތީ ހުށަހަޅާފައި އިމާރާތް އަތޮޅު ކައުންސިލުގެ އިމާރާ  ދެން އަޅުގަނޑުމެން އެ

މިއީ އިނގޭތޯ. ކުރީގެ އަތޮޅުގެ އަތޮޅު އޮފީސް ހިންގި އިމާރާތް އަޅުގަނޑުމެންނަށް އާމްދަނއީެއް ލިބޭގޮތަށް، އަތޮޅު  

 ކީކޭތޯ... ؛ ކއަުންސިލަށް އާމްދަނީއެއް ލިބޭ ގޮތަށް

 

  ރިޔާސަތުން ވާހަކަދެއްކެވުން:

އޮޅުންއަރާފާނެ.   ޔައުމއިްޔާއަށް  ވިދާޅުވީމާ  ހުށަހަޅާފައޭ  އަޅުގަނޑުމެން  ވާހަކަފުޅުގައި  ޔާމީންގެ  މެންބަރު  މިހާރު 

ޢަބްދު ޔާސީން  މެންބަރު  އޮތް  الله އެހެނވްީމާ،  ހުށަހަޅުއްވާފައި  މަސައްކަތްކުރެއްވިއިރުގައި  ކއަުންސިލުގައި  އޭރުގައި 

ޔައުމއިްޔާގައި   ވިދާޅވުީމާ  ވާހަކައަކީ  އެގޮތަށް  ގޮތަށް،  އެނގޭ  ކަން  އެ  އެހެންވީމާ،  މިއީ.  މއަްސަލައެއް 

 އޮޅުމއެްނާރާނެ. އެހެންވީމާ، އެ ވާހަކަ ފާހަގަކޮށްލީ. ކުރިއަށްގެންދވަާ! 

 ވާހަކަދެއްކެވުން:الله ނއަިފަރު ދާއިރާގެ މެންބަރު ޔާސީން ޢަބްދު

އަޅުގަނޑު އަތޮޅު ކއަުންސިލުގައި މަސައްކަތްކުރިއިރުގައި ހުށަހަޅާފައި އޮތް މއަްސަލައެއް މި މއަްސަލައަކީ އިނގޭތޯ.  

ގެއްލުންވާ ހާލަތުގައި.  ވެއްޓޭ ހާލަތުގައި ރައްޔިތަކަށް  ދެން އެ އިމާރާތް ބޭނުންނުކުރެވޭ ހާލަތަށްގޮސް ހަމަ ބޮލަށް 

ހަމަ ކަމެއް ދިމވާއެްޖެ ކަމަށް ވަންޏާ ވައި ބާރު މޫސުމއެްގައި ހަމަ ބިރުގަންނަ ހާލަތުގައި ފާރުތައް ވެސް އެ ހުރީ.  

އެހެނވްީމާ،   ހާލަތުގައި.  ބނޭުންނުކުރެވޭ  މުޅިތަން  ހުރީ.  ހާލަތުގައި  އުނދަގޫ  އުޅެން  ވަދެ  މީހުނންަށް  ހމަަ  ދެން 

ބޭނުނވްަނީ ޙަޤީޤަތުގައި ހަމަ އާ އިމާރާތެއް ލިބުން. އެއީ އެ ތަން މަރާމާތުކުރެވޭ ހާލަތަށވްުރެ މާ ދަށްކޮށް މި ހުރީ.  

އެ   ގޮތުގައި  އިމާރާތއެްގެ  ކައުންސިލުގެ  އަތޮޅު  ދެން  އެއީ.  ގޮތަކީ  ބޭނުންވާ  އަސްލުގައި  އެއީ  އެހެނވްީމާ، 

 އިމާރާތވްުން.  

 

  ރިޔާސަތުން ވާހަކަދެއްކެވުން:

 މެންބަރު އަޙްމަދު އއަިފާން، ހެނވްޭރު އުތުރު ދއާިރާ.  

 

 ހެނވްޭރު އުތުރު ދާއިރާގެ މެންބަރު އަޙްމަދު އއަިފާން ވާހަކަދެއްކެވުން: 

އެ   މެންބަރު  އިއްޒަތްތެރި  ދާއިރާގެ  ނއަިފަރު  ހަމަ  ދެންމެ  ގަބޫލުކުރަނީ  ހަމަ  އަޅުގަނޑު  މުގއަްރިރު.  ޝުކުރއިްޔާ 

އެކީގައި   އޮތުމާ  ހުށަހެޅިފައި  ކޮމިޓއީަށް  ލާމަރުކަޒީ  އަޅުގަނޑުމެންގެ  މައްސަލަ  މި  ދެން،  ގޮތަށް  ފާހަގަކުރެއްވި 

އެއްކޮށް   ކިޔާލުމާ  ސިޓީ  އޮތް  ފޮނުވާފައި  ކައުންސިލުން  ފާދިއްޕޮޅު  އެއްކޮށް،  ކިޔާލުމާ  ސިޓީ  މި  އަޅުގަނޑު 

މކި  ދެން  މއަްސަލއަެއްކަން.  ކޮން  އުޅެނީ  މި  ދިމވާެގެން  ބޭފުޅުންނަށް  އެ  ސާފުވޭ  އެބަ  އަޅުގަނޑުމެންނަށް 

މއަްސަލއަަށް އަސްލު މި ބޭނުންވާ ފއަިސާ ހަމަޖެހުމުގައި ދތަިތަކެއް ކަންނޭނގޭ މި އުޅެނީ. އެހެނވްީމާ، މިކަމާ ގުޅޭ 

މއުައްސަސާ އެއީ ފިނޭންސް މިނިސްޓްރީ ކަމަށވްާތީ އަޅުގަނޑު ގަބޫލުކުރަނީ ފިނޭންސް މިނިސްޓްރީގެ ބޭފުޅުން މި  

ތަނަށް ގެނެސް ފިނޭންސް މނިިސްޓްރީގެ ބޭފުޅުން ކައިރިން ލަފއަެއް ހޯދާ ނޫނީ އެ ބޭފޅުުންނަށް މަޝވްަރާކޮށް މި 

ކަންކަން ކުރިއަށްގެންދެވޭނީ ކޮންގޮތަކަށްތޯ ބަލއަި، އެއީ ކަންނޭނގޭ އަޅުގަނޑުމެން މވިަގުތު މި ކޮމިޓީ މެދުވެރިކޮށް 

ފެސިލިޓޭޓްކޮށްދޭންވީ ކަމަކީ ކައުންސިލަށް. އެހެނވްީމާ، އަޅުގަނޑު ހުށަހަޅަން ފިނޭންސް މިނިސްޓްރީގެ ބޭފުޅުން މި  

ހޯދުން   ލަފއަެއް  ހވީަނީ  އަޅުގަނޑަށް  ހޯދަން.  ލަފއަެއް  މިނިސްޓްރީގެ  ފިނޭންސް  ނޫނީ  ހާޒިރުކުރަން  ކޮމިޓއީަށް 

 ކަންނޭނގޭ މީގައި މުހިންމީ. ޝުކުރއިްޔާ. 

  ރިޔާސަތުން ވާހަކަދެއްކެވުން:

 މެންބަރު ޙަސަން ވަޙީދު، ވިލުފުށި ދއާިރާ. 

 

 ވިލުފުށި ދާއިރާގެ މެންބަރު ޙަސަން ވަޙީދު ވާހަކަދެއްކެވުން: 

ސިޓީއަށް   އަދި  އެނގޭ  އެބަ  ސާފުކޮށް  ވަރަށް  ވާހަކަފުޅުގައި  ޔާސީންގެ  މެންބަރ  އާދެ!  މުގައްރިރު.  ޝުކުރިއްޔާ 

ހީވަނީ  އަޅުގަނޑަށް  ދެން  މއަްސަލަ.  ކައުންސިލުގެ  މއަްސަލަ،  ބޭފުޅުންގެ  އެ  ސާފުވޭ  ބޮޑަށް  ވަރަށް  ބަލައިލީމާ 

މެންބަރު އއަިފާން އެ ހުށަހެޅއުްވި ހުށަހެޅުމުގެ އިތުރަށް އަޅުގަނޑުމެން އެބަޖެހޭ މިނިސްޓރްީ އޮފް ސިޓީސްއާ ވެސް  

  15ކއަުންސިލު އިދާރާ، އަޅުގަނޑަށް ހވީަނީ    15ވާހަކަދައްކަން އެބަޖެހޭ. މިހާރު އެ ބޭފުޅުން އެބއަޮތް މިހާރު ވެސް  

ފަހަރއެްގއަި އަދަދު  އޭގެ ؛ ހެން  ދެން  އިމާރާތްކުރުމަށް.  ކއަުންސިލުތައް  އިނގޭތޯ  ކަނޑައަޅާފައި  އެބއަޮތް  އަދަދެއް 

ތެރޭގައި ވެސް ފަހަރެއްގައި މި ކއަުންސިލް އިދާރާ، ސްޓޭޓް ހއަުސް އިމާރާތްކުރުން ވެސް އެ ވެސް ފަހަރެއްގައި 

އެބަޖެހޭ   އަޅުގަނޑުމެން  އިތުރުން  މިނިސްޓްރީގެ  ފިނޭންސް  ހަމަ  ހީވޭ  އަޅުގަނޑަށް  އެހެނވްީމާ،  އޮވެވެސްދާނެ. 

މިނިސްޓްރީ އޮފް ސިޓީސްއާ ވެސް ވާހަކަދައްކަން. އެ ބޭފުޅުންގެ ލަފައާއި މަޝްވަރާ އަދި އެ ބޭފުޅުންގެ ތަސައްވުރު  

ތެރޭގައި އެ ބޭފުޅުން އިމާރާތްކުރާ އިމާރާތްތަކުގެ ތެރޭގައި ކއަުންސިލުގެ އިމާރާތް ވެސް އޮތްތޯ ނެތްތޯ ބެލުން ވެސް  

 މިއީ ހަމަ މުހިނމްު ކަމެއް ކަމުގއަި ދެކޭތީ އެ ވާހަކަ ވެސް އަޅުގަނޑު ދަންނވަައިލީ. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

 އެހެނވްީމާ، މިފަހަރު އަޅުގަނޑު މި ފުރުޞަތު މި އަރވުަނީ އިބްރާހީމް ޝިފޒާް، އުނގޫފާރު ދއާިރާ. 

 

 އުނގޫފާރު ދާއިރާގެ މެންބަރު އިބްރާހީމް ޝިފާޒް ވާހަކަދެއްކެވުން: 

އެހެން  ހއަުސްތައް  ސްޓޭޓް  ހުރި  މިހެން  ކަމަކަށް  އެއް  އެއީ  ކަމެއް.  ދެ  ފާހަގަކޮށްލަން  އަޅުގަނޑު  ޝުކުރއިްޔާ. 

ހިސާބުގައި އޭރުގައި ގެނައި    2016އަތޮޅުތަކުގައި ވެސް އެބަހުރި އަތޮޅުގެ ކިޔާފައި އެކި ނަންނަމުގައި ހަމަ. ދެން  

ބަދަލަކާ ގުޅިގެން ހޯމް މިނިސްޓްރީގެ ދަށަށް މިފަދަ އިމާރާތްތައް ގެންދިޔައީ ވެސް އޭރުގެ އަތޮޅު ކައުންސިލުތަކުން  

ލިބިފައި ހުރީ.   ބއަެއް އަތޮޅުތަކުގައި ޢަމަލުކުރަމުންދިޔަ ގޮތއެްގެ ސަބަބުން ކަމަށް އަޅުގަނޑަށް އޭރުގައި މަޢުލޫމާތު 

ދެން މި ބާވަތުގެ ކަންކަން އެބަހުރި ކއަުންސިލްތަކުގައި ހުރި ގޮންޖެހުންތަކުގެ ތެރޭގައި އެކި ދވުަސްވަރުގައި މިހެން 

ގެނެވޭ ބަދަލުތަކާ ގުޅިގެން މިހެން އިމާރާތްތައް އަތުލުމާއި އަތުލެވޭ އިމާރާތްތަކާ ދޭތެރޭގައި ސަރުކާރުގެ އެ ހަވާލުވެ 

އައިފާން  މެންބަރު  އިއްޒަތްތެރި  އެހެންވީމާ،  ހުންނަ.  ދިމވާެފައި  އަޅާނުލުމުގެ ސަބަބުން  މއުައްސަސާއަކުން  ހުންނަ 

އެޓެންޑވުުމަށް   މއަްސަލއަަށް  މި  ފާހަގަވޭ  ވެސް  ވާހަކަފުޅުން  ވަޙީދުގެ  ޙަސަން  މެންބަރު  އިއޒްަތްތެރި  އަދި  ވެސް 

ޓަކައި މަޢުލޫމާތު ސާފުކުރުމަކީ މުހިންމު ކަމެއް ކަމަށް ދެކޭތީވެ އަޅުގަނޑު ވެސް ހަމަ ތާއީދުކުރަން މިކަމާ ގުޅިގެން  

މަޢުލޫމާތު ސާފުކުރާ މަރުޙަލާގއަި، މަޢުލޫމާތު ހޯދާ މަރުޙަލާގައި މި އިމާރާތްތަކާ ދޭތެރޭގައި މިހާރު ޢމަލަުކުރވެެމުންދާ 

ސާފުކޮށްދިނުން.   ގޮންޖެހުމަކީ  ކޮބައިތޯ  ދޫކުރުމުގައި  ދަށަށް  ބެލުމުގެ  ކައުންސިލުގެ  އިމާރާތްތައް  މި  ގޮތާއި 

 ޝުކުރއިްޔާ. 

 

  ރިޔާސަތުން ވާހަކަދެއްކެވުން:

 މެންބަރު ފާޠިމަތު ސަޢުދާ، ނލިަންދޫ ދާއިރާ.

 

 ނިލަންދޫ ދާއިރާގެ މެންބަރު ފޠާިމަތު ސަޢުދާ ވާހަކަދއެްކެވުން:

ބޭނުންވާ  ފާހަގަކޮށްލަން  ގުޅިގެން  މައްސަލައާ  ހުށހަޅެިފއަިވާ  މި  ހަމަ  އަޅުގަނޑު  މުގައްރިރު.  ޝުކުރިއްޔާ  އާދެ! 

މި  ފެނިގެން  ދިވެހިންނަށް  ޙަޤީޤަތުގައި  ކަމަކަށް  ފުރަތަމަ  މިގޮތުން  އެދިލީ.  ފުރުޞަތަކަށް  ހުރީމާ  ކަންތައްތަކެއް 

އަދި    2008ދިޔައީ   ވެސް  ވެރިކަންކުރައްވާފައި   2018ގައި  ބަޔަކު  ވަޑައިގެންނެވި  ވެރިކަމަށް  ވެސް  ގައި 

ސަރުކާރު   އިތުރުން  މީގެ  އަދި  އިމާރާތްތަކާ  ހުރި  ޚިދުމަތްދޭން  ރައްޔިތުންނަށް  މިގޮތަށް  ދާއިރުގައި  ނިންމަވާފައި 

ހިއްސާވާ ކުންފުނިތަކާއި މި ކަހަލަ ތަންތަނަކީ ދވެަނަފަހަރަށް ރައްޔިތުންނަށް ބޭނުންކުރެވޭ ހާލަތުގައި ހުރި ތަންތަން  

ފެނނުު   މި  މޒާީން  އަޅުގަނޑުމެންނަށް  ދިޔއަީކީއެއް  މި  ނިމިގެން  ވެރިކަންތައް  މި  ދޫކޮށްފައި  ނޫން  ގޮތުގައެއް 

ނޫން.  ވެސް  ހައުސްތަކެއް  ސްޓޭޓް  ހަމއަެކަނި  ނޫން،  ވެސް  އިދާރާތަކެއް  ކއަުންސިލު  ހަމއަެކަނި  ތަނުގައި. 

އަދި  ވެސް  ހާލަތު  މަރުކަޒުތަކުގެ  ޞއިްޙީ  ހޮސްޕިޓަލްތަކާއި  ކަމުގއަިވާ  ތަންތަން  މުހިންމު  ވަރަށް  ރައްޔިތުނަށް 

ސްކޫލު އިމާރާތާއި މި ތަންތަނުގެ ހާލަތު ވެސް ހުރީ ހަމަ ވަރަށް ދަށް ފެންވަރއެްގައި. އެއްވެސް ވަރަކަށް މަރާމާތެއް 

އެ   ޙަޤީޤަތުގައި.  ހާލަތުގައި  ދަށު  ވަރަށް  ވޭތުވެގެންދިޔއަިމާ  އަހަރެއް  ފަސް  ނެތި  ކުރުމެއް  މއެިންޓަނަންސެއް 

ޞއިްޙީ  އެބަހުރި.  ވެސް  ތަންތަން  ހުރި  ހާލަތުގައި  ނުރއަްކވާާފަދަ  ތިބެން  ވަދެ  ތަނަކަށް  އެ  ބަޔަކު  ތަންތަނަކީ 

މަރކުަޒުތައް ވެސް، ސްކޫލުތައް ވެސް، ސްޓޭޓް ހައުސްތައް ވެސް އަދި ކައުންސިލު އިދާރާތައް ވެސް. އެހެނވްީމާ،  

މި ސަރުކާރު ހަވާލުވުމަށްފަހު ކއަުންސިލުތަކުގެ ކަންތައްތަކާއި މި ލާމަރުކަޒީ ނޒިާމުގެ މި ކަންތައްތައް ބެލެހެއްޓުމަށް  

ޓަކައި ވަކި މިނިސްޓްރީއެއް ހެދި ވަރަށް ގާތުން މި ކަންކަން ބެލެމުންދާ ދަނޑވިަޅެއްގައި އަޅުގަނޑުމެންނަށް މީގެ  

މި  އަޅުގަނޑުމެންނަށް  މިވަގުތު  މައްސަލަ  މި  ވިޔަސް  ކަމުގައި  މއަްސަލައެއް  އޮތް  ލިބިފައި  ކުރިން  ތަނކްޮޅެއް 

ބެލެމުން މި ދާއިރުގައި ޙަޤީޤަތުގައި ސަރުކާރުގެ މިނިސްޓްރީއަކުން އެބަ ދޭ މި ކަންތައްތައް ބަލައި ދިރާސާކޮށް މި  

ސްޓޭޓް  ހުރި  މިގޮތަށް  އެގޮތުން  އެހެނވްީމާ،  ކުރަމުން.  މަސައްކަތްތަކެއް  ހޯދަން  ޙައްލުތަކެއް  ކަންތައްތަކަށް 

ވެސް   އަޅުގަނޑަށް  ގިންތިކުރެވި  ބައްލވަައި  ބޭފުޅުން  އެ  ވަކިގޮތަކަށް  އިދާރާތައް  ކައުންސިލު  އަދި  ހައުސްތަކާ 

އަޅުގަނޑުގެ ދައިރާގެ ބައެއް މައްސަލަތައް ހިފައިގެންދިޔައިމާ ލިބިފައި ހުރި މަޢުލޫމާތު ހަމަ މި ކޮމިޓީއާ ހިއްސާ މި 

ހޯދާ   ޚިދުމަތް  ގެއްލުމާއި  ތަނުގެ  ޕްރއިޮރަޓައިޒްކޮށްފައި  ފާހަގަކޮށްފައި  އެބަހއުްޓޭ  ބޭފުޅުން  އެ  އެގޮތުން  ކޮށްލަނީ. 

މީހުންގެ އަދަދާ ބައެއްކަހަލަ ކަންތައްތކަަކަށް ބެލިގެން ވަކި ބެންޗްމާކްތަކެއް ބަލައިގެން މި ބޭފުޅުން އެބަ ހުއްޓޭ ވަކި  

އަޅުގަނޑު   ކުރެވި  ވެސް  އިޢުލާނެއް  ލިސްޓަށް  މި  ތައްޔާރުކޮށް،  ލިސްޓެއް  ޕްރިއޮރަޓއަިޒް  ތަންތަނަށް  އަދަދަކަށް 

ގަބޫލުކުރާ ގޮތުގައި އާންމުކުރެވިފައޭވަނީ މި މަރާމާތުތައް މިގޮތަށޭ ކުރެވޭނީ، އެގޮތަށް ވެސް. އެހެނވްީމާ، އަޅުގަނޑު  

ހިސާބއެް،   އޮތް  މައްސަލަ  މި  މިހާރު  ތއާީދުކުރަން.  ހަމަ  އަޅުގަނޑު  ހުށަހެޅުމަށް  ހުށަހޅެި  މިކޮޅުން  ވަރަށް،  ހަމަ 

އަޅުގަނޑުމެންގެ އަތުގައި މި އޮތް ކައުންސިލު އިދާރާ ނުވަތަ ސްޓޭޓް ހައުސް މި ތަންތަން ހުރި މިހާރުގެ ހާލަތަށް 

ބަލާފައި ދެން އަޅުގަނޑަށް ފެންނަނީ މީގައި އިތުރު އެއްވެސް ފަރާތަކާ މަޝވްަރާ ވެސް ކުރަން ނޫނއިްޔާމުން އިތުރު 

އަނެކައްޗަކަށް ދާން ވެސް. އެހެނވްީމާ، މިހާރު މއިަށް ޙައްލެއް ލިބިފައި ނޫނއިްޔާމުން ޙައްލެއް ލިބުމުގެ މަގުމަތީގައި  

ހަމަ  ވެސް  އަޅުގަނޑު  އޮތަތީވެ  ގަބޫލުކުރުން  އެ  އެހެނވްީމާ،  ގަބޫލުކުރަނީ.  އަޅުގަނޑު  ކަމަށް  ތަނެއް  އޮތް 

ހަމަ   ސވުާލު  މި  އަޅުގަނޑުމެން  މިނިސްޓްރީއަށް  ޒިންމާވާ  މި  އޮތޯރިޓީގެ  ގަވަރމަންޓް  ލޯކަލް  ތއާީދުކުރަން 

ޖަވާބެއް   އޭގެ  ފޮނވުައިލާފައި  ލިޔުމުން  ހަމަ ސވުާލު  ބަދަލުގައި  ހާޒިރުކުރުމުގެ  އަޅުގަނޑުމެން  ދެން  ފޮނވުައިލަން. 

ދާނެތޯ   އެހެންތާކަށް  ދާނެތޯ  އަޅުގަނޑުމެން  މިނިސޓްްރއީަށް  ފިނޭންސް  އަދި  ލިބުނމީާ  އަޅުގަނޑުމެންނަށް 

ޑިސައިޑްކުރަން ފަހުން ކޮމިޓއީަށް ހުށަހަޅާ ގޮތަށް އަޅުގަނޑު ހަމަ ހުށހަެޅުމެއް ގޮތަށް އަޅުގަނޑު ވެސް ހަމަ ބޭނުން  

 އޭތި ހުށަހަޅައިލަން. އެހެނވްީމާ، ދއެްވި ފުރުޞަތަށް ޓަކައި ވަރަށް ބޮޑަށް ޝުކުރިއްޔާ.  

 

  ރިޔާސަތުން ވާހަކަދެއްކެވުން:

 ޝިހާބް.الله ގެމަނަފުށި ދއާިރާ އަސަދު

 

 ޝިހާބް ވާހަކަދއެްކެވުން: الله ގެމަނަފުށީ ދާއިރާގެ މެންބަރު އަސަދު

ޝުކުރިއްޔާ މުގައްރިރު. އަޅުގަނޑު ހަމަ ފރުަތަމަ ޔާސީންގެ އަރިހުން ބއަެއް ކަންތައްތައް ސާފުކޮށްލަން ބޭނުންވޭ މި  

 ؟ ސިޓީ ފޮނުވާފައި އިނީމާ. ސްޓޭޓް ހައުސއްިން ކިހާވަރެއްގެ އާމްދަނއީއެްތޯ ލިބެނީ ކއަުންސިލަށް

 

 ވާހަކަދެއްކެވުން:الله ނއަިފަރު ދާއިރާގެ މެންބަރު ޔާސީން ޢަބްދު

މއަުމޫނު  ވަރަށް،  އެއީ  ކުރީގައި  އެންމެ  އިނގޭތޯ،  ކުރީގައި  ދެން  އަޅުގަނޑުމެން،  މިހާތަނަށް  ހއަުސް  ސްޓޭޓް 

ހުންނަނީ   ތެރޭގައި  އިމާރާތުގެ  އެ  ހމައަެކަނި  ހުންނަނީ  އޭރަށް  އިނގޭތޯ.  އިމާރާތެއް  ދެ  ބޭނުންކުރީ  ވެރިކަމުގައި 

ކުރައްވާ   ބޭނުންފުޅު  ރައީސް  ދެން  ބޭފުޅުން  ލެވެލްގެ  މިނިސްޓަރ  ހަމއަެކަނި  ރޫމަކާއި  ބޭނުންކުރާ  އަތޮޅުވެރިންގެ 

ރޫމެއް. ތިން ރޫމެއް އެތާނގައި އިންނަނީ. ދެން އެ ތަންތަން ހަލކާުވެ އަޅުގަނޑުމެންނަށް ވީއިރުގައި މީގެ ބާވީހަކަށް  

ވަރަށް  ނިމެން  ވެރިކަން  މއަުމޫނުގެ  ފަހުން  ގޮސް  ހާލތަަށް  ބޭނުންނުކުރެވޭ  ތަންތަން  އެ  ވީއިރުގައި  ކުރި،  އަހަރު 

ކައިރިވެފައި އޮތްވާ އަޅުގަނޑުމެންނަށް އާ އިމާރާތެއް ލިބި ދެ ބުރި އިމާރާތަކަށް ބަދަލވުީ. އެ ހިސާބުން އެ ތަން  

ހަމަ ފަޅަށް އެ ހުރީ އިނގޭތޯ. ދެން އަތޮޅު އޮފީސް ކިޔާބައި ޕޮލިހުން ބޭނުންކުރަން ދިނީ އެ ބޭފުޅުންނަށް އިމާރާތެއް  

މޒޭުތަކެއް  ދެން  އިންނަނީ.  ހޯލަކަށް  އެއް  އިންނަ  މިގޮތަށް  އިންނަނީ،  ހޯލަކަށް  އެއް  ހމަަ  އެއީ  ލިބެންދެން. 

އަތޮޅު   ދެއްތޯ،  އޮފީސް  އަތޮޅު  އޭރުގައި  ހިންގީ.  އޮފީސް  އަތޮޅު  ހިންގީ،  އޮފީސް  އޭރުގައި  ބަހައްޓައިގެން 

ކއަުންސިލެއް ނޫން އޭރު. ދެން އެގޮތަށްހުރެ ވީރާނާވެގެން ގޮސްފައި މިހާރު އެ ހުރީ އިނގޭތޯ. ވަރަށް ކުރޒީަމާނުގެ  

އިމާރާތެއް އެއީ. އުވަ ފާރުތަކެއް ހުންނާނީ، ފައިބއަިފައި ހުންނާނީ ހަމަ އއެްކޮށް ސިމެންތިއާ ހުރިހާ އެއްޗިއްސެއް  

ކިޔާފައި   ރޫމޭ  މިނިސްޓަރ  ބޭނުންކުރަންވެގެން  އެއީ.  ފާރުތަކެއް  އުވަ  ނޫން  ސިމެންތިއެއް  ގޮސް،  ފައިބައިގެން 

އެ  ތަނެއް  ހެދި  ޖަހއަިގެން  ފްލއަވިުޑް  ފެންސީ  ޖަހއަިގެން،  ފްލއަވިުޑް  މިނިސްޓްރީން  އެޓޯލްސް  އެއީ  ބޭނުންކުރި 

އުނދަގޫވާ   ވެސް  ވަދެލަން  ނޫނއިްޔާމުން  ދިރއިުޅުމަށް  ހމަަ  މިހާރު  ގޮސް.  ވީރާނާވެގެން  އއެްކޮށް  ހަމަ  ވެސް 

 ހާލަތުގައި އެ ހުރީ. އެއްވެސް ކަމަކަށް ބޭނުންނުކުރެވޭ މިހާރު އެ އިމާރާތެއް. ވާރވޭެހޭ.  

 

 ޝިހާބް ވާހަކަދއެްކެވުން: الله ގެމަނަފުށީ ދާއިރާގެ މެންބަރު އަސަދު

 ސުވާލަކީ ކިހާވަރެއްގެ... 

 

  ރިޔާސަތުން ވާހަކަދެއްކެވުން:

ނއަިފަރު ދާއިރާ އިނގޭތޯ. ދެން މިހާރު الله، ޔއަުމިއްޔއާަށް ޓަކައި، ދެންމެ އެ ވާހަކަފުޅު ދެއްކެވީ ޔާސީން ޢަބްދު

ޢަބްދު الله އަސަދު ޔާސީން  ބޭނުންފުޅުވެލައވްަނީ  މި  ދއާިރާ  ގެމަނަފުށި  އަތޮޅު  الله ޝިހާބު،  ދާއިރާގެ  ނައިފަރު 

އެހެނވްީމާ،   ކޮށްލަން.  ސުވާލުތައް  ބއަެއް  ބޭފުޅާއާ  އެ  ސިޓީއެއްވީމާ  އޮތް  ފޮނުވާފައި  ހުންނވެއިިރު  ރއަީސަކަށް 

އަޅުގަނޑު ހަމަ އެދެން ބަހުސަކަށް ނުވާކަހަލަ ގޮތަކަށް އެ ބޭނުންފުޅުވާ ސުވާލުތައް އެއްފަހަރާ ކޮށްލަން. އެކޮޅުން  

އަސަދު އެހެނވްީމާ،  ދޭނަން.  ފުރުޞަތު  އަޅުގަނޑު  ޖަވާބުދޭން  އއެަށް  ގެމަނަފުށި الله ނޯޓުކޮށްލއަވްާފައި  ޝިހާބް، 

 ދއާިރާ ކުރިއަށްގެންދަވާ.  

 

 ޝިހާބް ވާހަކަދއެްކެވުން: الله ގެމަނަފުށީ ދާއިރާގެ މެންބަރު އަސަދު

މިހާރު އަޅުގަނޑުގެ ޕޮއިންޓެއްނޫން ބަހުސއެްކުރުން އިނގޭތޯ. އެއީ އަޅުގަނޑުމެންނަށް މިހާތަނަށް ފެނިގެން މި ދިޔައީ  

ސްޓޭޓް ހއަުސްތަކކަީ، މިކޮޅަށް ފޮނުވާފައި އިން ސިޓީގައި މއަިގަނޑު ގޮތެއްގައި މި އިންނަނީ ސްޓޭޓް ހައުސްއިން  

މިތާނގައި   މވިަރުކަމެއްގައި  އަޅުގަނޑުމެން  ފުރަތަމަ  އެހެނވްީމާ،  ވާހަކަ.  ލިބޭނެ  އާމްދަނީ  ކއަުންސިލަށް 

މަޝްވަރާކުރާއިރު ކިހާވަރެއްގެ އާމްދަނއީެއްތޯ ލިބެނީ ބަލާލަން އެބަޖެހޭ ނޫންތޯ. ދެން އަޅުގަނޑުމެންނަށް ފެނިފައި  

އަތޮޅުގެ   އަޅުގަނޑުމެން  ގޮތުގއަި.  ބުރއަެއްގެ  ބޮޑު  ދއަުލަތަށް  ހަމަ  ހައުސްތަކަކީ  ސްޓޭޓް  މަނޒްަރަކީ  އޮތް  މި 

ބޮޑު   އިންނަ  ދައުލަތަށްވެފައި  ހަމަ  އެނގިލައވްާނެ  ވެސް  މެންބަރަށް  އިއޒްަތްތެރި  ދާއިރާގެ  ކޮލަމާފުށި  ވިލިނގިލި، 

ބުރއަެއް އެއީ އިނގޭތޯ. ފުރަތަމަ ކަމަކަށް ކަރަންޓު ބިލު ދއެްކުން އެއީ ވެސް ބޮޑު ކަމެއް. ހަމަ ވަރަށް ބޮޑު ކަމއެް. 

ވެސް   އަނެއްކާ  މަޝްވަރާކޮށްގެން  މިތާނގައި  ކޮމިޓީން  ލާމަރުކަޒީ  އަޅުގަނޑުމެން  އޮތްވާ  މިކަން  މިހެން  ދެން 

ސްޓޭޓް   މިތާނގައި  އޮތީމާ  އެދިފައި  މިހެން  އިދާރއާިން  ކއަުންސިލު  އަތޮޅު  ފާދއިްޕޮޅު  އެދެންވީތޯއޭ  އަޅުގަނޑުމެން 

ފިނޭންސް  ނޫނިއްޔާ  ހާޒިރުކޮށްގެން  މިނިސްޓަރު  ފިނނޭްސް  ތަނަށް  މި  ކީއްވެގެންތޯ  އުޅެނީ  ނޭޅިގެން  ހައުސްއެއް 

ލިޔެގެން ބޭނުމަކީ؟ މިނިސްޓްރއީަށް  މީގެ  މި ؟ ކޮބއަިތޯ  ސަރުކާރު  ޕޮލިސީއަކީ  ސަރުކާރުގެ  މއިަދުގެ  ޙަޤީޤތަަކީ 

ބްލީޑވްާން ހުރި ހުރިހާ ދމިަދމިާލެއް ބއެްދުން، މަލަނއްެޅުން. އެހެނވްއެްޖިއްޔާ ކޮބއަިހޭ މީގެ ބޭނުމަކީ އަޅުގަނޑުމެން 

ހއަުސްތައް  ސްޓޭޓް  އެއްވެސް  ؛ މިފަދަ  ހައުސްއެއް،  ސްޓޭޓް  އެއްވެސް  ރއާްޖޭގެ  ބައްލަވައިލައްވާ  ވެސް  މިހާރު 

އަތޮޅެއްގެ ސްޓޭޓް ހައުސްއަކުން ނވުާނެ ފއަިދއާެއް. އެ ތަނަކަށް ނުލިބޭނެ ލާރއިެއް. އެ ތަން ވެފައި އިންނަނީ ބޮޑު  

ބުރއަަކަށް. ފުރަތަމަ ކަމަކަށް އަޅުގަނޑު ހަމަ ކުރިން ދެންނވެި ފަދއަިން ކަރަންޓު ބިލު ވެސް ނުދއެްކޭނެ އެތާނގެ.  

ސްޓޭޓް  ؛ ކަރަންޓު ބިލު ދއެްކުން ވެސް އިންނާނީ ބޮޑު ބުރައަކަށްވެފަ. އަދި އަނެއްކާ އެ ތަނަށް މުވައްޒަފުން ނަގާ

އަތޮޅުވެރިންގެ  އޭރު  ވެރިކަމުގައި  މައުމޫން  އެއީ  ފަދައިން  ވިދާޅުވި  ކުރިން  ޔާސިރު  އޭރު  ކޮންސެޕްޓަކީ  ހައުސްގެ 

އޮތް   އޭރު  ދއަްކަންވެގެން  ރައްޔިތުންނަށް  ބޑޮުކަން  އެ  މީހުންގެ  އެ  އަތޮޅުވެރިން  އިނގޭތޯ.  އެއީ  ކިއްލާއެއް 

މިހާރު ސްޓޭޓް  އަޅުގަނޑުމެންނަށް  ދެން  ހައުސްއަކީ.  ފެޝަނެއް ސްޓޭޓް  އޯލްޑް  އެއީ  މިހާރު  އެއީ.  ކޮންސެޕްޓެއް 

ނޫނީ   ވެއްޖއިްޔާމުން  ދުވަހެއް  ވަޑައިގަންނަވާ  ރައީސުލްޖުމްހޫރިއްޔާ  ދވުަހަކީ  ހަމއަެކަނި  ބޭނުންކުރވެޭނެ  ހައުސްއެއް 

ކަންނޭނގޭ   ވއެްޖެ  ވެސް  ފެޝަން  އަޅުގަނޑަށްހވީަނީ  ބޮޑަށް  އެއަށވްުރެ  އެކަމަކު  ވަޑައިގެން.  ވަޒީރުން  ދއަުލަތުގެ 

ހަމަ އެންމެ ރަނގަޅު ގެސްޓްހައުސްއެއްގައި ހުންނވެުން. އެއީ މިފަދަ ތަންތަނަކީ އެއީ މިހާރު އއަުޓްޑޭޓވްެފައި ހުރި 

ވުޖޫދަށް  އަލުން  ހއަުސް  ސްޓޭޓް  މި  ނުފެނޭ  ވެސް  އެއްގޮތަކަށް  ހަމަ  އަޅުގަނޑަށް  އަނެއްކާ  އަދި  ތަންތަން. 

 ގެންނަންޖެހޭ އއެްވެސް ސަބަބެއް އަސްލު. އެއީ އަޅުގަނޑުގެ ޕއޮިންޓަކީ އިނގޭތޯ.  

 

  ރިޔާސަތުން ވާހަކަދެއްކެވުން:

 الله. އާދެ! ނއަިފަރު ދާއިރާގެ މެންބަރު ޔާސީން ޢަބްދު

 

 ވާހަކަދެއްކެވުން:الله ނއަިފަރު ދާއިރާގެ މެންބަރު ޔާސީން ޢަބްދު

މިހާރު ސިޓީސްގައި އެބަހުރި ވިސްނުން އިނގޭތޯ މިކަހަލަ އިމާރާތްތައް ހަމަ ކޮންމެ ކައުންސިލއެްގައި ވެސް ހަމަ 

ހުރުން އިނގޭތޯ. އޭގެ ތެރޭގައި އެ ބޭފުޅުން އެބަހުރި ބއަްޓަންކުރެވިފައި ރައީސުލްޖުމްހޫރިއްޔާ ވެސް ހުންނަވާ ވަކި  

އެނގިފައި   އަޅުގަނޑަށް  ހަމަ  ތެރޭގައި  އޭގެ  ވެގެންދއިުން.  އިމާރާތްތައް  މިކަހަލަ  ހެދިގެން  ހަމަ  އެޕާޓްމަންޓެއް 

އެ  މަޝްވަރާކުރިއިރުގައި  މިނިސްޓަރާ.  އިނގޭތޯ  ކުރީދުވަހުގައި  މަޝްވަރާކުރިން  އަޅުގަނޑު  ވެއްޖިއްޔާ،  އޮތްގޮތުން 

ވެސް ރައީސަށް  ސެކއިުރިޓީ  މިސާލަކަށް  ހަމަ  ވިސްނުން  އެބަހުރި  ހަމަބޭފުޅުންގެ  ވަށައިގެން  ގޮތަށް  ލިބޭ  ހަމަ    

އެބެލެހއެް ދަށުން  ބެލުމުގެ  ޕޮލިހުންގެ  އަދި  އިންތޒިާމުތައް  ގޮތަށް  ބައްޓަނވްެގެން    ޓޭ  އެތަން  ކުރވެިގެން  ކަންކަން 

ދއިުން. ދެން ހަމަ ސްޓޭޓް ހއަުސް ޙަޤީޤަތުގައި ނެތުމުގެ ސަބަބުން އަޅުގަނޑުމެންނަށް ވަރަށް އުނދަގޫތަކެއް ދިމވާޭ.  

ކއަުންސިލުގެ   އެމިހާރު  މި   ނިންމމުއާެކު  އަޅުގަނޑުމެން  އިނގޭތޯ.  ހެދޭ  އުސޫލުތައް  ކުރވެޭނެ  ބޭނުން  ތަންތަން 

ގެ ލޯންޗު ވެސް ކއުްޔަށް ދީގެން އާމްދަނީ ނއަޅުގަނޑުމެން އެތާ  އިއަޅުގަނޑުގެ އަތޮޅު ކއަުންސިލުގެ ދވުަސްވަރުގަ 

އެގޮތަށް އަޅުގަނޑުމެންނަށް   ހަމަ  ނިންމުމކަާއެކު.  ފއަިދާ. އަތޮޅު ކައުންސިލުގެ  ހަމަ  އިނގޭތޯ.  ހޯދިން  ހަމަ ވެސް 

ކަމަށް އެހެނވްއެްޖެ  ލިބިފަ.  ބާރުތައް  ލިބިފަ.  ކއަުންސިލުތަކަށް  އޮވޭ  މިހާރު  ގޮތްތައް  ފައިދވާާނެ  ވަންޏާ    އޭގެން 

އާ އައިސް  ންއަޅުގަނޑުމެން  މިހާރަކަށް  ރަށްރަށުގައި  ބޮޑެތި  އާބާދީ  އެކަހަލަ  ބަދަލުގައި  ކުރުމުގެ  ބޭނުން  ގެއެއް  މު 

ފަހުން ހމަަ ކއަުންސިލުތައް އައި ފަހުން   އެބަހުރި ހަމަ ބއަެއް ސްޓޭޓް ހއަުސްތައް އެޅިފައި ވެސް އިނގޭތޯ. ވަރަށް

އެ    ސްހަމަ ސަރުކާރުން ސިޓީ ބޭނުންކުރވެިފަ.  އިމާރާތްތައް  އެ  ހެދިގެން  އިމާރާތްތައް  އެބަހުރި  ކުރިން  އުފެދުމުގެ 

އެކަންތައްތައް ބެލެހެއްޓޭނެ  ކެއް  އުސޫލުތަ އޭގެން އާމްދަނީ ހޯދުމާއި  ޖެހޭނީ ކއަުންސިލުން ނިންމަން  އަޅުގަނޑުމެން 

މުހިންމު  ވަރަށް  ހުރުން  އިމާރާތެއް  ދަށުގައި  ބެލުމުގެ  ކައުންސިލުގެ  އަތޮޅު  ހަމަ  ޙަޤީޤަތުގައި  އެކަމަކު  ގޮތެއް. 

ގޮތްތކަަކަށް. އޭގެ ތެރޭގައި މީޓިންގ ރޫމާ އަދި ކއުްޔަށް ދެވޭ ބައިތަކާއި އެ ހުރިހާ ބއަެއް އި  ބޭނުންކުރެވޭ ކަހަލަ 

އެ ކުރީގަ   ލއަިގެން  އނިގޭތޯ.  ނިކުންނާނެ  ފއަިދާ  އޭގެ  ކުރީމާ  ކއަުންސިލުގެ   އިކަންކަން  މިހާރު  ނވުާނެ  ވާހެނެއް 

 އެތަންތަން އެހެން ފރަާތަކަށް ދީގެން ވެސް ބެލެހެއްޓޭނެ.  ހަމަ ނިންމުމަކުން އަޅުގަނޑުމެންނަށް

 

 ރިޔާސަތުން ވާހަކަދެއްކެވުން:

 ކޮލަމާފުށި ދާއިރާގެ މެންބަރު އިބްރާހީމްދީދީ.

 

 ދާއިރާގެ މެންބަރު އިބްރާހީމްދީދީ ވާހަކަދއެްކެވުން:  ކޮލަމާފުށި

ކަމެއް އަޅުގަނޑަށް މި ފާހަގަކުރވެެނީ. ފުރަތމަަ   2މިހާރު އަޅުގަނޑު މި ހުށަހެޅިފއަިވާ މއަްސަލައަށް ވިސްނާލާއިރު  

ރަށްރަށުގަ އަތޮޅުތަކުގަ   އިކަމަކީ  ހައުސް  ސްޓޭޓް  ކައުންސިލުތއަް،  މިސިޓީ  ރަނގަޅު   އި  ބޭނުން  އޭގެ  އަޅާއިރު 

ހއަުސްތައް ވެސް  ވިޔަސް ރަށްރަށުގައި ގެސްޓް  ގޮތއެް  ވަންޏާ އެ ކަމަކީ މުހިނމްު ކަމެއް. ކޮންމެ  ގޮތުގައި ހިފާ ކަމަށް

ވަރަށްގިނަ   ގޮތުން  ހިނގާ  މި  ކަންކަން  ރއާްޖޭގެ  މިހާރު  ވަރަށްގިނަފަހަރު  އެބއަާދޭ.  ހާލަތު  ނަގަންޖެހޭ  ކއުްޔަށް 

އެބަ   ވެސް  ބޭފުޅުން  އެހެން  އަދި  ވެސް  ވެރިން  ދައުލަތުގެ  ކަންކޮޅުތަކަށް  އެކި  ރާއްޖޭގެ  ދަތުރުތަކުގައި 

މުކޮށް ހިނގާ ކަމެއް ންވަޑައިގަންނަވާ. ދެން އެހެނވްީމާ، ތަންތަން ކއުްޔަށް ނެގުމަކީ ކޮންމެ ރަށއެްގައި ވެސް ހަމަ އާ

އެ   ގޮތެއްގައި  ދެމެހއެްޓެނިވި  ގޮތެއް،  ރަނގަޅު  ލިބޭނެ  އާމްދަނީ  ކއަުންސިލަށް  ރަށެއްގެ  އެ  އެހެނވްީމާ،  މިހާރު. 

އަދި   ރއަީސުލްޖުމްހޫރިއްޔާ  ކުރެވިއްޖިއްޔާ  އެކަން  ފެންވަރުގައި  އެ  މާނައަކީ  ކުރެވއިްޖިއްޔާ.  އެކަން  ރަނގަޅަށް 

ކުރައވްާނެތާ  ހަމަ  ހުންނވެިޔަސް ކުރައްވާނެތާ  .ބިލު  ބިލު  ތިއްބަސް  ވަޒީރުން  ލިބޭނެ    .އަދި  އާމްދަނީ  އެހެނވްީމާ، 

ކަމަކީ    ރަނގަޅު ދވެަނަ  ކުރެވއިްޖިއްޔާ.  އެކަން  ފެންވަރަށް  ރަނގަޅު  އެ  ގަބޫލުކުރަމޭ  އަޅުގަނޑު  ކަމަށް  ގޮތެއް 

ތަންކޮޅެއް ކުރިން ހުށަހެޅިފައި އޮތް ކަމަކަށވްާއިރުގައި މއިަދާ   ށްއަޅުގަނޑު ފާހަގަކޮށްލަނީ މިކަމަކީ އަޅުގަނޑުމެންނަ

އައިއްސަ މއިަށް  ކޮބައިތޯ ޙައޮތް    ހަމއަަށް  ފޮނުވާ ޢުސަ  ،އްލަކީ  ސިޓީ  ސިޓީސއްަށް  ފާހަގަކުރެއްވިހެން  ދާ 

އަޅުގަނޑުމެން ބަލަން އެބަޖެހޭ މިހާރު އަޅަން ހމިނެއުްވި ލިސްޓު ތެރޭގައި މިތަން ހިމެނތޭޯ ނޫނިއްޔާ އެ ބޭފުޅުންގެ  

ގުޅިގެން  ؟ ވިސްނުމަކީ މއިަދާ ހަމއަަށް ކޮބައިތޯ ދެން އަޅުގަނޑަކަށް ގަބޫލެއް ނުކުރެވޭ މިތަނަށް އަންނަ ސިޓީއަކާ 

ގަބޫލެއް   އަޅުގަނޑު  ކަމަކަށް  ސުވާލުކުރަންޖެހޭނެ  މިނިސްޓްރީއާ  ފިނޭންސް  ޑައިރެކްޓްލީ  ސީދާ  އަޅުގަނޑުމެން 

އަޅުގަނޑުމެންނއާި ދާންޖހެެނީ.  ނޫން  ފިނޭންސްއާ  އަޅުގަނޑުމެންނާއި  މާނއަަކީ  އޭގެ    އެ   ނުކުރަން. 

 ން ބަޖެޓު ނުދއެްވާ ކަމަށްވާ މިނިސްޓްރއީަކަށް ގޮއްސަ ދެން މިނިސޓްްރީން ނިންމއަިގެން ފިނޭންސު އިބެލެނވިެރިކަމުގަ 

ހާލަތުގައި އަޅުގަނޑަށް    ވަންޏާ އަޅުގަނޑުމެން ރަނގަޅު ކަންނޭނގެ އެތެރެއަށް ވަދެގަންނަން. އެހެންނަމވަެސް، މި 

ގަބޫލެއް ނުކުރެވޭ ޑައިރެކްޓްލީ އަޅުގަނޑުމެން ފިނޭންސްއާ ސވުާލުކުރަންޖެހޭ ކަމަކަށް. އަޅުގަނޑުމެން ސީދާ ބަލަންވީ  

މި ބޭފުޅުންނށަް  ؟ ހުރީ ކިހިނެއްތޯ  ސިޓީސް ނވުަތަ ލޯކަލް ގަވަރމަންޓް އޮތޯރިޓީ، ބޮޑަށް ހަމަ ސިޓއީަށް ވިސްނުން

ނިންމާފައި އޮތިއްޔާ އެކަން އޮތީ  އޮތީ، މި އިމާރާތް އަޅުއްވާ ދޭގޮތަށް ބަޖެޓުކުރެވިފައި އޮތްތޯ ނޫނިއްޔާ އެ ވިސްނުން  

 ؟ ކިހާ ހިސާބއެްގައިތޯ

 

 ރިޔާސަތުން ވާހަކަދެއްކެވުން:

 ކެޔޮދޫ ދާއިރާ.   ،ޝާދުއުއާދެ! މުޙއަްމަދު ނި

 

 މުޙއަްމަދު ނިއުޝާދު ވާހަކަދެއްކެވުން:ކެޔޮދޫ ދާއިރާގެ މެންބަރު 

ބަލަ  ހުށަހެޅިފއަި މއަްސަލއަަށް  މިއިއޮތް  މިހާރު  ކއަުންސިލު  ލއާިރު  ނޫން. ސްޓޭޓް   އޅުެނީ  މއަްސަލއަެއް  އިދާރާގެ 

މި މައްސަލަ  ހވީަނީ    ހައުސްއެއްގެ  އަޅުގަނޑަށް  ސިޓީސއްިން  އޮފް  މިނިސްޓްރީ  ކުރިން  އެހެނވްީމާ،  އުޅެނީ. 

ކއަުންސިލު އޮތީ  ކއަުންސިލާ  އިޢުލާނުކޮށްފައި  އަތޮޅު  ކައުންސިލު  އިއިދާރާތަކއާި،  އަޅަން   ރަށްރަށު  އިދާރާތައް 

ސަ މެންބަރު  ދާއިރާގެ  ނިލަންދޫ  އިއްޒަތްތެރި  ކުރިން  އެހެންވެ  އަޅަންޢުކަންނޭނގެ.  ބަޖެޓުކޮށް  ވިދާޅުވި  އެއީ    .ދާ 

ނޫން. ދެން އެހެނވްީމާ،   ،ސްޓޭޓް ހައުސްގެ ވާހަކައެއް ނޫން މިނިސްޓްރީ އޮފް ސިޓީސއްިން އިނީ ހުށަހަޅާފަ. ނޫން 

އަޅާފައި މއަުމޫން    ،އަޅުގަނޑަށް ހީނުވޭ މި ސަރުކާރުން ވެސް ސްޓޭޓް ހއަުސް މއިީ މާކުރިން، މާކުރިން ހުށަހެޅފިއަި

ހައުސ2008ް ސްޓޭޓް  ހުރި  އަޅާފައި  ކުރިން  ވެސް  މި  ތަކެއްގެގެ  ނޫން    ވާހަކަ  ވެސް  ސިމެންތއިަކުން  ދއަްކަނީ. 

އެހެނވްީމާ، ބާވެ ބޮލަށް ވެއްޓެން ކައިރިވެފައި    .އިއޒްަތްތެރި މެންބަރު ނއަިފަރު ދާއިރާގެ  ، ކަންނޭނގެ ރާނާފައި ހުރީ

ހެން ތަން އިންނާނީ އަޅުގަނޑަށް ހވީަނީ މިހާރު ވެސް އަތޮޅު ކައުންސިލުތަކުގެ  އްހުރި ތަންތަނުގެ ވާހަކަ. ދެން އަނެ

އެހެނވްީމާ، ނއަިފަރު    .ބެލެނވިެރި ފަރާތަކީ މިނިސްޓްރީ އޮފް ސިޓީ ވިޔަސްއަނއެްހެން  ބެލުމުގެ ދަށުގައި ކަންނޭނގެ  

އިއްޒަތްތެރި ވެސް    ދާއިރާގެ  ތަޅާލާފައި  މިތަން  ދިމވާަންޏާ  ވެއްޓެން  ބޮލަށް  މިތަން  ގޮތަށް  ފާހަގަކުރި  މެންބަރު 

އަޅުގަނޑުމެން   ވެސް  ކޮންކަމެއްތޯ  ކުރަނީ  ސިޓީސއްިން  އޮފް  މިނިސްޓްރީ  ނުވާގޮތަށް  ގެއްލުން  ރައްޔިތުންނަށް 

 ބަލާލަންޖެހޭ ކަންނޭނގެ. އެހެނވްީމާ، އެކަން ފާހަގަކޮށްލަންވެގެން. ޝުކުރިއްޔާ. 

 

 ވާހަކަދެއްކެވުން:ރިޔާސަތުން 

 ހެނވްޭރު އުތުރު ދާއިރާ.  ،މެންބަރު އަޙްމަދު އއަިފާން

 

 ވާހަކަދެއްކެވުން:  އއަިފާންހެނވްޭރު އުތުރު ދާއިރާގެ މެންބަރު އަޙްމަދު 

ޝުކުރިއްޔާ މުގއަްރިރު. އާދެ! ހަމަ އަޅުގަނޑު، އަޅުގަނޑު ހަމަ އއެްޗެއް ހުށަހަޅަންށާއެކު މި ފުރުޞަތަކަށް   އާދެ!

މި އެދުނީ ކުރީގެ ހުށަހެޅުން އަނބުރާ ގެންގޮއްސަ. ޙަޤީޤަތަކީ ހަމަ އިދާރީ ދއާިރާތައް ލާމަރުކަޒީ ގާނޫނަކުން ބާރު 

އަޅުގަނޑުމެން  ހިންގަމުންދއާިރު  ކއަުންސިލުތަކަށް  އެހެނވްީމާ،  ދެން  ހިންގަނީ.  މި  ކއަުންސިލުތައް  ލިބިގެން 

ލާމަރުކަޒީ ކޮމިޓީގެ އެންމެބޮޑު ބޭނުމަކަށް ވާންޖެހޭނީ ކައުންސިލުތަކަށް ދިމާވާ ދަތިތައް ފިލވުއަިދިނުން ކަންނޭނގެ 

އެކަމުގެ   ކއަުންސިލުން  އަތޮޅު  ނޫނީ  ކައުންސިލަކުން  އަޅުގަނޑުމެން  އެހެނވްީމާ،  ގަބޫލުކުރަނީ.  އަޅުގަނޑު 

މިކަން   މވިަނީ. އެހެނވްީމާ،  ފޮނުވާފައި  ބެހޭ މއުއަްސަސާތަކަށް ވެސް ސިޓީ ވެސް  އެކަމާ  ފާހަގަކޮށް  ކަންބޮޑވުުން 

ކުރވެެންޏާމު ކުރެވޭކަން، ނުކުރވެެންޏާ ނުކުރވެޭނެކަން ނޫނީ ކުރަން ދަތިތަކެއް ހުރިއްޔާމު ހުރި ދަތިތަކަކީ ކޮބައިކަން 

ބެހޭ   މިކަމާ  ހަމަ  އެހެންވީމާ،  ގަބޫލުކުރަނީ.  އަޅުގަނޑު  ކަމަށް  ސާފުކުރަންޖެހޭނެ  އަޅުގަނޑުމެން  ކަންކަން  މި 

ވޒުާރާތަކަށް އަޅުގަނޑުމެން ހަމަ ސިޓީ މިކޮޅުން ލިޔެގެން އެ ބޭފުޅުންގެ ލަފއަެއް ހޯދަން އަޅުގަނޑު ހުށަހަޅަން. އެއީ  

އެލް.ޖީ.އޭއަށް ވެސް އަދި ސިޓީސް މިނިސްޓްރީ ވެސް އަދި ފިނޭންސް މިނިސްޓްރީ ވެސް މިކަން ކުރުމުގައި ހުރީ 

ކޮންކަހަލަ ދއަްޗއެްތޯ. އިދާރީ ދއާިރާތައް ލާމަރުކޒަުކޮށް ހިންގުމުގެ ގާނޫނުގައި ބަޔާންކޮށްފއަިވާ ގޮތުން މި އޮންނަނީ  

ހދޯއަިގެން  އާމްދަނީ  ކއަުންސިލުތަކުން  އެ  އަމިއްލއަަށް  ނޫނީ  ގޮތަށް  އޮޕަރޭޓްކުރާ  އަމިއްލއަަށް  ކއަުންސިލުތައް 

ރައްޔިތުންނަށް ޚިދުމަތްދޭ ގޮތަށް މި އޮންނަނީ ގާނޫނުގައި މި ކަންކަން ތަރުތީބވުެފަ. އެހެނވްީމާ، އެ ކައުންސިލަކަށް  

އަޅުގަނޑު   ދވެޭނީ  ޚިދުމަތްތައް  އެ  ގޮތުގައި  ރަނގަޅު  ނޫނީ  ހަރުދަނާކޮށް  ޚިދުމަތްތައް  ފޯރުކޮށްދޭ  ރައްޔިތުންނަށް 

ފަހވިެގެންކަން  މަގު  ލިބޭނެ  ވެސް  އާމްދަނީއެއް  ރަނގަޅު  ކއަުންސިލުތަކަށް  މިހިރަ  މިހާރު  ގޮތުގައި  ގަބޫލުކުރާ 

ކއަުންސިލުތަކަށް   މަސައްކަތް،  ކޮމިޓީން  މި  އަޅުގަނޑުމެންގެ  އެގޮތަށް  އެހެނވްީމާ،  ގަބޫލުކުރަނީ.  އަޅުގަނޑު 

އެންމެބޮޑު   އަޅުގަނޑުމެންގެ  އެއީކަން  ގަބޫލުކުރަނީ،  އަޅުގަނޑު  މަސައްކަތްކުރުމަކީކަން  ގޮތަށް  ފަހވިާނެ  އެކަންކަން 

މއުައްސަސާތަކަށް  ބެހޭ  ކަމާ  މިހރާު  ހުށހަަޅަނީ  ހަމަ  ފުރުޞަތުގައި  މި  އަޅުގަނޑު  އެއީ  އެހެންވީމާ،  ޒިންމާއަކީ. 

ފުރަތަމަ ކަމަކަށް މިކަމާ ގުޅިގެން ސިޓީ ފޮނވުައިގެން މިކަން ކުރުމަށް ހުރި ދަތިތައް ނޫނީ ކުރވެޭނެތޯ ނުކުރވެޭނެތޯ  

 ނޫނީ ހުރީ ކޮން ދއަޗްެއްތޯ ބެލުން. ޝުކުރިއްޔާ ދެއްވި ފުރުޞަތަށް. 

 

 ރިޔާސަތުން ވާހަކަދެއްކެވުން:

 ޙަސަން ވަޙީދު، ވިލުފުށި ދާއިރާ.

 

 ވިލުފުށި ދާއިރާގެ މެންބަރު ޙަސަން ވަޙީދު ވާހަކަދެއްކެވުން: 

އިއޒްަތްތެރި މެންބަރު އަޙްމަދު އއަިފާން އެ ހުށަހެޅއުްވި   އާދެ! ޝުކުރިއްޔާ މުގއަްރިރު. ހެނވްޭރު އުތުރު ދާއިރާގެ 

 ހުށަހެޅއުވްުމަށް އަޅުގަނޑު ފުރިހަމއަަށް ތާއީދުކުރާ ވާހަކަ ދަންނވަަން. 

 

 ރިޔާސަތުން ވާހަކަދެއްކެވުން:

އާދެ! މވިަގުތު މި ބަހުސް ގޮއްސަ އޮތް ހިސާބުން މެންބަރު އަޙްމަދު އއަިފާން ހެނވްޭރު އުތުރު ދާއިރާގެ ހުށަހެޅުމަށް 

ޙަސަން ވަޙީދު ވިލުފުށި ދއާިރާ ތއާީދުކުރއަވްާފައި އޮތުމާއެކު އެ ހުށަހެޅުމަކީ މިހާރު ކމޮިޓީން ހުށަހަޅާފައި މި އޮތް  

އެ  ބަލާފައި  އިދާރީމޒޭުން  ވާނަމަ  މއުައްސަސާއެއް  މަޝްވަރާކުރަންޖެހޭ  އަޅުގަނޑުމެން  ގޮތުން  ބެހޭ  މއަްސަލައާ 

ވޯޓަށް   އަޅުގަނޑު  މއިަށް  އެހެނވްީމާ،  ނިންމުން.  ގޮތެއް  މއިަށް  މަޝވްަރާކޮށްފައި  އަޅުގަނޑުމެން  މއުައްސަސާއަކާ 

ފާސވްީ.   އިއްތިފާގުން  އާދެ!  )ވޯޓުދއެވްުން(  އެދެން.  ދެއްވުން  ވޯޓު  ހއިްލާލއަްވާފައި  މއަްޗަށް  އަތްޕުޅު  އަހާލާނަން. 

އިބްރާހީމް ޝިފޒާް،  ދއާިރާ.  އުތުރު  ހެނވްޭރު  އއަިފާން،  އަޙްމަދު  ދއާިރާ.  ވިލުފުށި  ވަޙީދު،  ޙަސަން  ދއެްވީ  ވޯޓު 

ޢަބްދު ޔާސީން  ދާއިރާ.  ކެޔޮދޫ  ނއިުޝާދު،  މުޙއަްމަދު  ދާއިރާ.  އަސަދު الله، އުނގޫފާރު  އަދި  ދއާިރާ  الله ނއަިފަރު 

ޝިޙާބް، ގެމަނަފުށި ދާއިރާ. ފާޠިމަތު ސަޢުދާ، ނިލަންދޫ ދއާިރާ. އިބްރާހީމްދީދީ، ކޮލަމާފުށި ދއާިރާ. ވީމާ، މއިަދު  

މިވާ   މއިަދުގެ   2އެޖެންޑާކުރެވިފައި  ހިސާބުން  މި  އެހެނވްީމާ،  ނިންމުނީ.  ގޮތެއް  އަޅުގަނޑުމެންނަށް  މައްސަލއަަށް 

 ކޮމިޓީ ބއަްދަލވުުން ނިންމައިލާނަން. އެންމެ މެންބަރުންނަށް ވަރަށްބޮޑަށް ޝުކުރިއްޔާ.  

____________________ 

 




